
Adroddiad i Awdurdod Tân ac Achub Gogledd Cymru  

   

Dyddiad 19 Hydref 2026 

Swyddog 

Arweiniol 

Anthony Jones, Prif Swyddog Tân 

Cynorthwyol 

Swyddog Cyswllt Jon Blyde, Rheolwr Perfformiad a  

Chynllunio Corfforaethol 

Pwnc Cynllun Gweithredu Rheoli Risg Cymunedol 2027/28 

 

PWRPAS YR ADRODDIAD 

 

1 Cyflwyno’r Cynllun Gweithredu Rheoli Risg Cymunedol drafft ar gyfer 

2027/28 i aelodau'r Awdurdod Tân ac Achub; a  

cheisio cymeradwyaeth i gael adborth ar y cynllun, drwy ymgynghoriad 

cyhoeddus a thrwy ymgysylltu â chyrff cynrychioladol. 

   

CRYNODEB GWEITHREDOL 

 

2 O dan Fframwaith Cenedlaethol Tân ac Achub Llywodraeth Cymru 

2016, un o'r prif amcanion ar gyfer Gwasanaethau Tân ac Achub yng 

Nghymru yw mynd ati’n barhaus ac mewn modd cynaliadwy i leihau 

risg a gwella diogelwch dinasyddion a chymunedau.  

 

3 Yn unol â gofynion Mesur Llywodraeth Leol (Cymru) 2009, rhaid i 

Awdurdod Tân ac Achub Gogledd Cymru (yr Awdurdod) wneud 

trefniadau i wella’n barhaus wrth arfer ei swyddogaethau, drwy osod 

amcanion gwella iddo’i hun ym mhob blwyddyn ariannol yn erbyn o 

leiaf un o saith swyddogaeth. Mae'n rhaid ymgynghori â'r cyhoedd 

ynghylch yr amcanion hyn.  

 

4 Mae'n ofyniad statudol o dan Ddeddf Llesiant Cenedlaethau'r Dyfodol 

(Cymru) 2015 i Gyrff Cyhoeddus gyhoeddi amcanion llesiant blynyddol 

ac adrodd yn flynyddol ar eu cynnydd tuag at gyflawni eu hamcanion 

llesiant.  

 

5 Mae Cylchlythyr Tân ac Achub Llywodraeth Cymru W-FRSC (2024)06 yn 

cadarnhau y gellir cyflawni’r dyletswyddau o dan Fesur 2009 a Deddf 

Llesiant Cenedlaethau’r Dyfodol (Cymru) 2015 drwy gyhoeddi un 

adroddiad. 



 

6 Dyma'r pedwerydd Cynllun Gweithredu Rheoli Risg Cymunedol (CRMIP), 

a ddatblygwyd i gefnogi'r gwaith o gyflawni Cynllun Rheoli Risg 

Cymunedol (CRMP) yr Awdurdod 2024-2029. Nod y Cynllun Rheoli Risg 

Cymunedol yw nodi risgiau sy'n wynebu'r gymuned ac mae'n disgrifio 

sut y bydd yr Awdurdod yn rheoli'r risgiau hynny ac yn parhau i atal 

tanau ac argyfyngau eraill ac ymateb iddynt. Ysgrifennwyd yr 

amcanion i ystyried gofynion y ddau ddarn o ddeddfwriaeth y 

cyfeiriwyd atynt uchod. 

 

ARGYMHELLION 

 

7 Argymhellir bod yr Aelodau yn: 
 

i) Nodi cynnwys y cynllun arfaethedig ar gyfer 2027/28; a  

ii) Chymeradwyo lansio'r ymgynghoriad cyhoeddus. 

 

CEFNDIR 
 

13 Bydd yr Awdurdod yn rhoi gwybod am ei gynnydd yn erbyn amcanion 

Cynllun Rheoli Risg Cymunedol 2027/28 yn ei Asesiad Perfformiad 

Blynyddol yn hydref 2028.      

 

GWYBODAETH 
 

14 Bwriedir i’r cyfnod ymgynghori cyhoeddus ddechrau ar 19 Hydref 2026 a 

chau 8 wythnos yn ddiweddarach ar 14 Rhagfyr 2026. 

 

15 Bydd y gwaith ymgynghori yn cynnwys ymgysylltu ag aelodau o'r 

gymuned trwy ddigwyddiadau ymgysylltu personol a chyfryngau 

electronig (e.e. cyfryngau cymdeithasol, cyfle i'r cyhoedd e-bostio 

ymholiadau ac adborth i flwch post pwrpasol), fel yn y blynyddoedd 

blaenorol. 

 

16 Bydd cyfleoedd i unigolion roi adborth unigol, yn ogystal ag adborth 

grŵp trwy gymryd rhan mewn grwpiau ffocws. 

 

17 Bydd gwaith ymgysylltu’n digwydd gyda grwpiau buddiant 

cydraddoldeb, fel yn y blynyddoedd blaenorol, er mwyn sicrhau bod 

lleisiau grwpiau sydd fel arfer wedi'u tangynrychioli yn cael eu clywed. 

 

18 Ar ôl i’r ymgynghoriad cyhoeddus ddod i ben, bydd adroddiad yn cael 

ei gynhyrchu a fydd yn manylu ar yr holl adborth a gafwyd ac yn 

cynnwys cynigion gwella, gan ddangos ystyriaeth briodol i'r holl adborth, 

sy’n cyd-fynd ag Egwyddorion Gunning. 

 

19 Bydd ymgynghori â chyrff cynrychioliadol yn digwydd trwy'r Cyd-

bwyllgor Ymgynghori a Negodi (JCNC), er mwyn sicrhau bod y gwaith 

llywodraethu presennol yn digwydd fel bo’n briodol. 



 

20 Bydd Cynllun Gweithredu Rheoli Risg Cymunedol terfynol 2027/28 yn 

cael ei gyflwyno i'r awdurdod ym mis Ebrill 2027. 
 

 

GOBLYGIADAU 

 
 

Amcanion Llesiant Mae Cynllun Gweithredu Rheoli Risg  

Cymunedol 2027/28 yn cynnwys datganiad 

Llesiant fel  

sy’n ofynnol gan y Ddeddf 

Cyllideb Amherthnasol 

Cyfreithiol Paratowyd Cynllun Gweithredu Rheoli Risg  

Cymunedol 2027/28 yn unol   

â’r ddeddfwriaeth berthnasol. 

Staffio Dim  

Cydraddoldeb/Hawliau 

Dynol/Y Gymraeg 

Mae Asesiad o'r Effaith ar Gydraddoldeb wedi'i 

baratoi  

a'i ddiweddaru yn dilyn yr ymgynghoriad 

cyhoeddus. 

Risgiau  Mae'r Cynllun Rheoli Risg Cymunedol yn 

cefnogi  

trefniadau rheoli risg yr Awdurdod. 

 


